
APELTUN
Nydelig rekkehusmed fantastisk utsikt og store usjenerte uteplasser med

strålende solforhold. Trygg og kort gangvei til skole og barnehager.
Praktfulle turområder rundt Smøråsen og gåavstand til Lagunen.

+ omk. ca. 2.7%.
Felleskostnader kr. 1 000,- pr. måned. Rekkehus med byggeår 2007.
Totalt 5 rom (3 soverom). P-rom: 147 m². BRA/BTA: 151/165 m². Tomt: 2 387 m²
Brynjulf Hardang / Mobil: 48 08 13 58 / bh@proaktiv.no / proaktiv.no/75180162

Visning: tirsdag 23/10,
kl. 17.30-18.30

Prisantydning kr 5 350 000,-

I VERDENSTOPPEN: Bergenske Gunilla Süssmann la alt inn for å bli så god som overhodet mulig. Da fingrene hennes ikke lenger ville gjøre 
som hjernen fortalte dem, lærte hun seg teknikker for å skjule problemet. Til slutt gikk ikke det heller.   

Stjernepianisten 
øvde til fingrene 
sa stopp. Til slutt 
måtte Gunilla 
Süssmann spille 
med knokene.

Han dansar livet til 
71 transpersonar

KROPPSVÆSKER: Nyset ditt  
rekker åtte meter. Les om alt som 
surkler i kroppen. BTMAGASINET

JENS KIHL: Det kan godt hende at Jonas Gahr Støre blir ein  
betre statsminister enn Ap-leiar, slik mange av hans for- 
gjengarar har vore det. KOMMENTAR E SIDE 2–3

NY SERIE PÅ DEBATTSIDENE: Hvordan kan 
Bergen bli enda litt bedre? DEBATT E SIDE 70 OG 72

Når Daniel Mariblanca 
dansar, fortel han  historia 

til 71 trans personar.  
I tillegg til si eiga. 

DIALOG: Daniel Mariblanca vil skapa merksemd rundt 
transpersonar gjennom kunsten. –  Sosiale medium er 

ikkje for meg. Dans er min måte.   



FØDD MANN,  vil verta 
kvinne. Fødd kvinne, 
vil verta mann. Og 
alle dei flytande stadia 
imellom.

– Ingen overgang er lik. Det 
er det eg ønskjer å fortelja med 
dansen, seier Daniel Mariblanca, 
transperson og profesjonell 
 dansar i Bergen.

HAN ER PÅ SCENA  aleine, men 
forteljinga er langt frå einsam. 
Rørslene er eit resultat av 71 
samtalar med transkjønna 
 personar i Europa.

– Eg prøvde å overføra kvart 
intervju til eit eige uttrykk, 
men det vart feil. I staden har 
eg  absorbert det heile for å gje 
 kroppen lov til å svara på inn-
trykka.

Mariblanca strekkjer på 
overkroppen. Måten han ber seg 
sjølv på, måten dei ulike delane 
av kroppen flyt og flyttar på seg i 
samsvar med stemma.

Du ser at han snakkar gjen-
nom dans.

– Det finst ikkje éi oppskrift 
på å endra kjønn. Dette prosjek-
tet er ein paraply for å frigjera 
transpersonar og for å få folk til 
betre å skjøna kva som skjer.

NÅR SPANJOLEN  dansar under 
Oktoberdans i helga vert foajeen 
og backstageområdet til Studio 
Bergen ved Carte Blanche ein 
del av prosjektet.

12 svarte boksar inneheld 12 
videoar om 12 transpersonar. 71 
portrett av 71 transpersonar og 
71 historier heng på veggane.

Kombinasjonen av bilete, 
video og dans vert kalla ein 
«triple bill», tre sekvensar gjort i 
samarbeid med kunstnarane Mar 
C. Llop og Ursula Kaufmann. 

– Eg er ikkje transe fordi eg 
hatar kroppen min. Eg likar 
kroppen min. Difor er dette også 
eit positivt prosjekt med positive 
referansar, fortel Mariblanca. 

TO GONGER i livet har han vore i 
transformasjon. Som 14-åring 

kjende han på det å vera bisek-
suell. For to år sidan kom han ut 
som transkjønna person. 

– Eg dansa i ein kabaret med 
transpersonar i Barcelona og 
fekk læra å kjenna menneska 
bak all sminka og staffasjen. Eg 
kjende meg att. 

I samkvem med desse lærde 
han seg å setja ord på kjenslene, 
han forstod omgrep og utvikla 
ein evne til å identifisera seg 
med sitt eigentlege eg. 

Som andre transpersonar 
såg han seg att i forteljingar på  
 lerretet, i bøker.  

– Då eg var 16 såg eg filmen 
«Boys don’t cry», fortel han. 

Filmen frå 1999 er basert på ei 
ekte historie om transpersonen 
Brandon Teena. 

– Men eg sa ikkje til nokon at 
dette var «min film». 

MARIBLANCA  trur konteksten du 
lever i avgjer korleis og når du 
kjem ut av skapet som trans-
kjønna. 

Om du lev aleine eller i eit 
kollektiv, og korleis samfunnet 
og folka kringom svarar på trans-
formasjonar av kjønnsidentitet 
og kjønnsuttrykk.    

– Vendepunktet kom i 2016, 
fortel Mariblanca.

Då trengde ein ikkje verta 
sterilisert for å få lov til å endra 
kjønn juridisk. 

– Nokre av forteljingane er 
 veldig triste. Andre er frigjerande 
og positive. Det er mangfaldet eg 
vil visa fram, seier Mariblanca. 

DANSEPROSJEKTET er ei pågåande 
reise. Ikkje berre for dei som 
er intervjua, men òg for Mari-
blanca sjølv.   

Det har teke han to år, men 
«71 BODIES 1DANCE» vart vegen 
til målet.

– Eg kjenner på det kvar dag. 
Eg dansar med det kvar dag. 
Dette er eit livsprosjekt. 

GURO VALLAND 
guro.valland@bt.no
foto FRED IVAR UTSI KLEMETSEN

MÅLET:  
Med framsyninga ønskjer  

Daniel Mariblanca å gje deg  
eit opnare og meir flytande  

perspektiv på kjønnsidentitet  
og kjønnsuttrykk. 

60 // KULTUR  BERGENS TIDENDE LØRDAG 20. OKTOBER 2018


